
Maandag 

Joh. 2: 13 – 21; 1: 14; Eseg. 43: 4 – 10; 26, 27 Teks: Johannes 2: 19; “Breek hierdie 

tempel af en in drie dae sal Ek hom oprig.” Tema: "Christus se liggaam is ons 

tempel." Christus maak hierdie besondere verklaring oor Homself teenoor die Jode 

by die tempel met die Pasga: “Breek hierdie tempel af en binne drie dae sal Ek dit 

opbou.” Hierdie uitspraak van die Here het ŉ dubbele betekenis. Dit verwys eerstens 

na sy liggaam as mens. Daarom stel Johannes dat hulle as dissipels eers na die 

Here gely, gekruisig is en gesterf het uit die dood uit opgestaan het, verstaan het dat 

Hy: “van die tempel van sy LIGGAAM gepraat.” (Nuwe direkte Afrikaanse Vertaling) 

Jesus noem sy liggaam van vleis en bloed as mens die tempel. Johannes voorkom 

enige misverstand deur dit uitdruklik die “tempel van sy liggaam te noem, nie sy 

liggaam as tempel nie. Johannes sit al klaar met die afgodsdiens in die kerk terwyl 

hy hierdie evangelie skryf dat mense beweer dat Jesus nooit regtig mens geword het 

om vir altyd ŉ mens van vleis en bloed te wees nie. Hy stel dit só in 1 Joh. 4: 2 en 3: 

“Hieraan ken julle die Gees van God: Elke gees wat bely dat Jesus Christus as mens 

gekom het, is uit God, en elke gees wat dit nie bely nie, is nie uit God nie, maar is 

die gees van die Antichris van wie julle gehoor het dat hy kom en nou reeds in die 

wêreld is.” Die gees van die Antichris sê Jesus was nét ŉ gees in ŉ liggaam, maar 

het nié MENS geword om vir altyd mens te wees, soos Johannes dit aankondig nie: 

“Die Woord het mens geword en onder ons kom woon.” Daarom word die betekenis 

van Jesus se woorde, “Breek hierdie tempel af en in drie dae bou sal Ek dit opbou” 

spesifiek verduidelik as “die tempel van sy liggaam.” Jesus se liggaam, sy 

menswees na liggaam, siel en gees is die tempel. Jesus is nie die tempel omdat Hy 

God of ŉ goddelike gees is nie. Sy menswees is die tempel. Preek beskikbaar op 

Google by ngkerklevubu.co.za Ds. Petrus 

 

Dinsdag 

Joh. 2: 13 – 21; 1: 14; Eseg. 43: 4 – 10; 26, 27 Teks: Johannes 2: 19; “Breek hierdie 

tempel af en in drie dae sal Ek hom oprig.” Tema: "Christus se liggaam is ons 

tempel." Hoe is Jesus se menswees vandag die tempel? Dit is vandag die tempel 

wat afgebreek was deur die Jode, maar weer opgebou is deur Christus self. Die 

aankondiging dat Jesus dit binne drie dae sal doen, wys ons dat Hy praat van sy 

opstanding as mens uit die dood uit. Die Jode gaan Hom gevange neem, sy liggaam 

wat die tempel is afbreek deur Hom gevange te neem, aan te kla, te veroordeel, te 

laat kruisig, dood te maak en te begrawe volgens die beskrywing van Joh. 18 en 19. 

Só sal hulle sy liggaam wat die tempel is afbreek. En in hoofstuk 20 bou die Here sy 

liggaam wat die tempel is op. Hy staan as mens weer lewend uit die dood uit op 

sodat sy dissipels aan sy liggaam kan vat soos Tomas aan sy hande en sy gevat 

het. (20: 27) Jesus is na sy menswees na liggaam, siel en gees vandag in die hemel, 

die tempel wat afgebreek was en Hy homself weer opgebou het. Die Jode het Jesus 

halfpad reg verstaan! Hulle het geweet Hy bedoel dat hulle maar die tempel kan 

afbreek vir ŉ nuwe een! Húlle het óók nie met hierdie deel van die Here Jesus se 

verklaring ŉ probleem gehad nie. Hulle self het vir die Messias gewag wat die nuwe 

Messiaanse tempel sal kom bou. Hierdie nuwe Messiaanse tempel sou volgens hulle 



ŉ gebou gewees het soos dit in Esegiël 40 – 44 beskryf is. Die betekenis van hierdie 

nuwe Messiaanse tempel beskryf Esegiël so: “dit is die plek waar Ek my troon het, 

waar Ek altyd teenwoordig is tussen die Israeliete” (Eseg. 43: 7) Hierdie nuwe 

tempel wat die Messias sal kom bou, is die vervulling van die belofte van die 

Messias in 2 Sam. 7: 12, 13: “ … sal Ek een van jou nageslag, jou eie seun, koning 

maak en aan hom ŉ bestendige koningskap gee. Hy sal vir my Naam ŉ HUIS bou, 

en Ek sal sy koningskap vir altyd laat voortbestaan.” Preek beskikbaar op Google 

by ngkerklevubu.co.za Ds. Petrus 

 

Woensdag 

Joh. 2: 13 – 21; 1: 14; Eseg. 43: 4 – 10; 26, 27 Teks: Johannes 2: 19: “Breek hierdie 

tempel af en in drie dae sal Ek hom oprig.” Tema: "Christus se liggaam is 

ons tempel." Die Jode het Jesus se optrede reg verstaan dat die tempel van 

Herodes afgebreek sal word deur die Messias en ŉ nuwe Messiaanse tempel gebou 

sal word. Daarom val hulle Hom nie aan en sê Hy mag nie die tempeldiens beëindig 

nie. Hulle vra Hom met watter wonderteken kan Hy bewys dat Hý hierdie tempel kan 

beëindig omdat Hý die Messias is wat die nuwe Messiaanse tempel sal bou. Die 

wonderwerk wat die Here dan verklaar Hy sal doen, is dat as hulle hierdie tempel 

afbreek, Hy dit binne drie dae sal opbou. Wat hulle belaglik vind van die Here se 

verklaring is nie dat Hý die Messias is wie die nuwe Messiaanse tempel sal bou nie, 

maar dat Hy dit in net drie dae sal bou. Hulle glo nie dat Hy híerdie wonderwerk kan 

doen nie - net soos hulle nie geglo het dat Hy die wonderwerk kan doen deur weer 

as mens uit die dood kan opstaan nadat hulle Hom doodgemaak het nie. Wanneer 

Jesus dan verklaar dat sy liggaam as mens, die nuwe Messiaanse tempel is, dan 

verklaar Hy dat sy menswees in die hemel na Hy uit die dood uit opgestaan het, die 

nuwe Messiaanse tempel is. Jesus se menswees na sy opstanding uit die dood is 

die nuwe Messiaanse tempel wat die tempel en álles wat in die tempel gebeur het, 

vervang. Nie net Herodes sŉ nie maar enige ander tempelgebou vir altyd! Daarom is 

Jesus se menswees na liggaam en siel vandag die nuwe Messiaanse Tempel. Sy 

liggaam is die tempel wat na dit afgebreek is deur sy lyding, kruisiging en dood, Hy 

weer opgerig het deur as mens uit die dood op te staan en só aan die Regterhand 

van die Vader gaan sit het. Net sý liggaam, sý menswees vandag is die nuwe 

Messiaanse tempel, niémand anders se liggaam nie, want niemand anders se 

liggaam word gekruisig én op die derde dag na die uit die dood opgewek nie. Preek 

beskikbaar op Google by ngkerklevubu.co.za Ds. Petrus. 

 

Donderdag 

Joh. 2: 13 – 21; 1: 14; Eseg. 43: 4 – 10; 26, 27 Teks Johannes 2: 19: “Breek hierdie 

tempel af en in drie dae sal Ek hom oprig.” Tema: "Christus se liggaam is ons 

tempel." Christus in sy menswees vandag aan die regterhand van die Vader is die 

enigste werklike en volkome tempel. Daar is geen ander liggaam wie God se tempel 

is nie. 

1. Nét Hy is die Christus wie die nuwe tempel is, niémand anders is saam met Hom 

Christus nie of help Hom om meer en beter Christus te wees soos Hý Christus is nie. 



Net sy liggaam word afgebreek en word weer opgebou wat beteken nét Hy lê sy 

lewe as offer af en neem sy eie lewe weer op om sondaars in God se liefde te laat 

deel. Niemand anders se liggaam kan soos Jesus se liggaam, die tempel wees nie. 

2. Jesus se menswees vandag is die nuwe Messiaanse tempel want in wie Hy as 

mens is en was gebeur alles wat die tempel as seremoniële plek gewys het. Daarom 

het Jesus alle seremoniële plekke en alle seremonies se betekenis deur wie Hý 

vandag as mens is, mee weg gedoen, afgeskaf, net soos Hy dit met die bruilof in 

Kana gewys het. 

Wat was Jesus se liggaam nie gewees nie? Jesus se liggaam, sy menswees na 

liggaam, siel en gees was nóóit , en is ook nie vandag ŉ blyplek vir ŉ goddelike gees 

gewees nie! Hy was voor sy geboorte, tydens sy geboorte, deur sy hele lewe op 

aarde, in en deur sy dood heen tót vandag toe nog steeds self die Skepper, God, 

deur wie alles self ontstaan het: “In die begin was die Woord daar, en die Woord was 

by God, en die Woord was sélf God ... alles het deur hom tot stand gekom ... Dié 

Woord het méns geword en onder ons kom woon.” Joh. 1; 1- 3, 14) Hy is God én 

mens! Vandag nog steeds! Preek beskikbaar op Google by ngkerklevubu.co.za Ds. 

Petrus 

 

Vrydag 

Joh. 2: 13 – 21; 1: 14; Eseg. 43: 4 – 10; 26, 27 Teks: Johannes 2: 19: “Breek hierdie 

tempel af en in drie dae sal Ek hom oprig.” Tema: "Christus se liggaam is ons 

tempel." Die ingrypende betekenis daarvan dat Jesus se liggaam, sy menswees 

vandag in die hemel, die énigste tempel is wat álle tempels vervang het, wys vandag 

in die prediking van hoe jy moet bekeer in kerke wêreldwyd. Wat is bekering as 

JESUS se liggaam die tempel is wat afgebreek en opgebou word op die derde dag? 

Dit is bekering van heilige mense sonder enige skuld wie leef in die Allerheiligste van 

God se teenwoordige liefde en genade! Dit is HOE (ware) bekering werk wanneer 

Jesus se liggaam die tempel is! Hy is die enigste Paaslam wat alle sondeskuld vir 

altyd wegneem en Hy maak ons rein, heilig om binne die liefde van God te leef. 

Daarom is bekering vir hulle wie glo Jesus se liggaam is die tempel, die erkenning 

van sondes waarvoor hulle nié meer skuldig is of offers moet gee nie. Dit is die 

erkenning van sonde uit die berou oor ons liefdeloosheid terwyl ons binne die liefde 

van God leef. Net so is bekering die innerlike blydskap dat ons in die liefde van God 

se Allerheiligste teenwoordigheid leef omdat Hý ons vir hom heilig maak en laat 

wees. In hierdie geloof hoe Hy ons tempel is, wy ons onsself weer toe om sy wet uit 

liefde te gehoorsaam in die liefde waarin Hy ons vashou. Bekering vir hulle wie glo 

JESUS se liggaam is die tempel is altyd berou uit liefde en toewyding deur liefde 

binne die liefde waarin ons leef. Preek beskikbaar op Google 

by ngkerklevubu.co.za Ds. Petrus 

 

Saterdag Ekstra 

Joh. 2: 13 – 21; 1: 14; Eseg. 43: 4 – 10; 26, 27 Teks Johannes 2: 19: “Breek hierdie 

tempel af en in drie dae sal Ek hom oprig.” Tema: "Christus se liggaam is ons 

tempel." Bekering in alle heidense tempels is iets waarmee mense vir God 'n blyplek 



bou. Dit is mense wat hulle eie liggame tempels van God maak, deur hulle sélf af te 

breek en sélf op te bou, kamstig net soos Jesus se liggaam afgebreek en toe deur 

Homself opgerig was. Heidense bekerings is tempelbou! Die meeste Christelike 

kerke preek nie meer bekering as liefde vir God nie, maar as tempelbou vir God! 

Hoe doen hulle dit? Hulle preek dat met jou eerste of inisiële "bekering" moet jy 

jouself afbreek met sondebelydenisse, deur jou eie menslikheid te minag, jou eie 

menslikheid dood te maak deur jou eie-ek dood te maak en te kruisig. Jy moet as 

mens innerlik niks word nie! Dit is hoe jy jouself moet afbreek! Dán moet jy jouself 

opbou! Jy moet opstaan uit jou sonde en jouself oorgee aan God. Hierdie oorgawe 

aan God is hoe jy jouself opbou. Wanneer jy so jou sélf afgebreek het en opgebou 

het, dan is jý ŉ tempel wat gereed is om Jesus se goddelike gees te ontvang om 

binne in jou lewe in te kom en jou met sy goddelike krag, goddelike lewe, goddelike 

gesag en sy goddelike Persoon vol te maak. Deur jousélf af te breek en niks te maak 

nie en jousélf vir God mooi te maak – maak jy jousélf ŉ blyplek vir God se goddelike 

Gees. Hulle noem hierdie SELFAFBREEK “bekering tot Jesus” en die jouself 

OPBOU sodat "God" jou sy blyplek maak die “vervulling met God se Gees.” Hierdie 

is ŉ heidense ongeloof wat nie meer glo Jesus as mens in die hemel is die enigste 

tempel nie. Daarom glo hulle óók nie dat Christus jou elke dag skuld- en offerloos 

binne die Allerheiligste van God se liefde laat leef nie. Hulle glo jy moet jou eíe 

liggaam en eíe gees vir God ŉ Allerheiligste blyplek maak - net soos alle heidene vir 

"God" wat hulle ñ afgod maak tempels bou. Preek beskikbaar op Google 

by ngkerklevubu.co.za Ds. Petrus 


